 ԱՄՓՈՓԱԹԵՐԹ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌՎԱՐՈԻԹՅԱՆ 2004 ԹՎԱԿԱՆԻ ՍԵՊՏԵՄԲԵՐԻ 30-Ի N1782-Ն ՈՐՈՇՄԱՆ ՄԵՋ ՓՈՓՈԽՈԻԹՅՈԻՆՆԵՐ ԵՎ ԼՐԱՑՈԻՄՆԵՐ ԿԱՏԱՐԵԼՈԻ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ
	N
	Հեղինակը, ամսաթիվը, համարը
	Առաջարկության բովանդակությունը
	Եզրակացություն
	Կատարված փոփոխությունները

	1. 
	ՀՀ էներգետիկ ենթակառուցվածքների և բնական պաշարների նախարարություն
11.10.2017թ.
N 03/29.1/5775-17

	1. Որոշման նախագծի 1-ին կետի 1-ին ենթակետը շարադրել հետևյալ խմբագրությամբ.

«1) որոշման 2-րդ կետում «ամփոփ տեղեկատվություն» բառերից հետո լրացնել  
«համաձայն աղյուսակ 1-ի.
 » բառերը:

2. որոշման նախագծի 1-ին կետի 2-րդ ենթակետը շարադրել հետևյալ խմբագրությամբ.
«2) որոշման 3-րդ կետում «յուրաքանչյուր եռամսյակը մեկ անգամ» բառերից հետո լրացնել   «համաձայն աղյուսակ 2-ի.» բառերով»,

3. որոշման նախագծի 1-ին կետի 3-րդ ենթակետը շարադրել հետևյալ խմբագրությամբ.
«3) որոշման 3-րդ կետը լրացնել հետևյալ բո-վանդակությամբ նոր պարբերություն. 

Աղյուսակ 2.
»:
	 Ընդունվել է:
	Նախագծում կատարվել են համապատասխան փոփոխություններ կապված որոշման 2-րդ և 3-րդ կետերում «Աղյուսակ 1.»-ը և «Աղյուսակ 2.»-ը ներառելու՝ ՀՀ բնապահպանության և ՀՀ էներգետիկ ենթակառուցվածքների և բնական պաշարների նախարարություններին նշված նույն ձևաչափով ամփոփ տեղեկատվություն տրամադրելու
հետ /Հավելված N 1, Հավելված N 2/ :

	2. 
	ՀՀ տարածքային կառավարման և զարգացման նախարարություն
23.10.2017թ. 
N 01/16.1/6776-17

	ՀՀ մարզպետների և Երևանի քաղաքապետի կողմից ՀՀ էներգետիկ ենթակառուց​վածքների և բնական պաշարների նախարարությանը և ՀՀ բնապահպանության նախարարությանը ներկայացվելիք տեղեկատվությունը առաջարկում է տրամադրել նույն ձևաչափով`  անհրաժեշտության դեպքում խմբագրելով ձևաչափը:  
Կից ներկայացվում են ՀՀ Սյունիքի և ՀՀ Շիրակի մարզպետարանների կարծիքները.
Նախագծի աղյուսակ 1-ի վերջին սյունակում «Հողատեսքը» բառը փոխարինել «Գործառնական նշանակությունը (հողատեսքը)» բառերով (հիմք` ՀՀ հողային օրենսգրքի հոդված 7-ի 3-րդ և 4-րդ կետեր):
        Որոշման նախագծի հիմնավորման մեջ նշված է, որ ՀՀ կառավարության 2004 թվականի սեպտեմբերի 30-ի N1782-Ն որոշման մեջ նախատեսվող փոփոխությունները պետք է միտված լինեն ընդերքի պահպանության և օգտագործման ոլորտում արդյունավետության բարձրացմանը, թերությունների վերացմանը, օրինախախտումների կանխարգելմանը, ինչպես նաև իրավական դաշտի կատարելագործման ապահովմանը, մինչդեռ ներկայացված որոշման նախագծով ընդամենը հստակեցվում է ՀՀ բնապահպանության նախարարությանը տրամադրվելիք տեղեկատվության ձևաչափը:

Տրամադրվող տեղեկատվության միասնականությունը ապահովելու նպատակով առաջարկում ենք չտարանջատել.

1. ՀՀ մարզպետների և Երևանի քաղաքապետի կողմից ՀՀ էներգետիկ ենթակառուց​վածքների և բնական պաշարների նախարարությանը և ՀՀ բնապահպանության նախարարությանը տրամադրվող տեղեկատվության բովանդակությունը և ձևաչափը.
2. ՀՀ կառավարությանն առընթեր անշարժ գույքի կադաստրի պետական կոմիտեի կողմից ՀՀ էներգետիկ ենթակառուցվածքների և բնական պաշարների նախարա​րությանը և ՀՀ բնապահպանության նախարարությանը տրամադրվող տեղեկատվության բովանդակությունը և ձևաչափը.
3. ՀՀ էներգետիկ ենթակառուցվածքների և բնական պաշարների նախարարության կողմից ՀՀ կառավարությանն առընթեր պետական եկամուտների կոմիտեին, ՀՀ բնապահպանության նախարարությանը, ՀՀ մարզպետներին և Երևանի քաղաքապետին տրամադրվող տեղեկատվության բովանդակությունը և ձևաչափը:
       Համաձայն ՀՀ հողային օրենսգրքի 54-րդ հոդվածի, հողամասերի նկատմամբ քաղաքացիների և իրավաբանական անձանց սեփականության իրավունքը, օգտա​գործման իրավունքը, գրավը, հիփոթեքը, սերվիտուտները, ինչպես նաև օրենքով նախատեսված դեպքերում այլ գույքային իրավունքները ծագում են պետական գրանցման պահից: Նշված օրենսդրական դրույթով պայմանավորված գտնում ենք, որ որոշման նախագծով ՀՀ մարզպետների և ՀՀ կառավարությանն առընթեր անշարժ գույքի կադաստրի պետական կոմիտեի կողմից ՀՀ բնապահպանության նախարարությանը տրամադրվելիք տեղեկատվության ձևաչափը պարունակում է կրկնվող տեղեկատ​վություն: Տեղեկատվության կրկնությունից զերծ մնալու համար գտնում ենք, որ ՀՀ մարզպետների և Երևանի քաղաքապետի կողմից ՀՀ էներգետիկ ենթակառուցվածքների և բնական պաշարների նախարարությանը և ՀՀ բնապահպանության նախարարությանը տրամադրվելիք տեղեկատվությունը պետք է պարունակի տվյալներ ընդերքօգ​տագործման իրավունք ունեցող անձի, հատկացված ընդերքի տեղամասի, օգտա​գործման (վարձակալության, կառուցապատման, սերվիտուտի) իրավունքով հատկացված հողամասի չափի, նպատակային նշանակության, հողօգտագործման պայմանագրի կնքման և գործողության ժամկետի մասին:
	Ընդունվել է:
     Ընդունվել է:

Ընդունվել է ի գիտություն:

Ընդունվել է:

Ընդունվել է:

Չի ընդունվել:

Ընդունվել է մասնակի:
	Նախագիծը խմբագրվել է՝ ՀՀ էներգետիկ ենթակառուց​վածքների և բնական պաշարների և ՀՀ բնապահ-պանության նախարարու-թյուններին՝ ՀՀ մարզպետ-ների և Երևանի քաղա-քապետի կողմից տրա-մադրվող տեղեկատվության  ձևաչափը նույն է:
Նախագծի Աղյուսակ 1.- ում «Հողատեսքը» բառը փոխա-րինվել է «Գործառնական նշանակությունը (հողա-տեսքը)» բառերով:
Տրամադրվելիք տեղեկատվության ձևաչափը հստակեցվում է ընդերքի պահպանության և օգտագործման ոլորտում արդյունավետության բարձրացման, թերությունների վերացման, օրինախախտումների կանխարգելման, իրավական դաշտի կատարելագործման նպատակով:
 Նախագիծը խմբագրվել է՝ ՀՀ մարզպետների և Երևանի քաղաքապետի կողմից նախարարություններին տրամադրվող տեղեկատվու-թյան  ձևաչափը նույն է:
 Նախագիծը խմբագրվել է՝ ՀՀ կառավարությանն առընթեր անշարժ գույքի կադաստրի պետական կոմիտեի կողմից նախարարություններին տրամադրվող տեղեկատվու-թյան  ձևաչափը նույն է:
Նախագծով առաջարկվել է ՀՀ էներգետիկ ենթակառուց-վածքների և բնական պաշարների նախարարու-թյան կողմից ՀՀ բնապահ-պանության նախարարու-թյանը տրամադրվող ամփոփ տեղեկատվության նոր  ձևա-չափ, որի վերաբերյալ գերատեսչությունների կողմից առաջարկներ չկան: 
  Աղյուսակ 1.-ում ավելացվել է տեղեկատվություն՝ հողօգտագործման պայմանագրի կնքման և գործողության ժամկետի մասին: ՀՀ մարզպետների և ՀՀ կառավարությանն առընթեր անշարժ գույքի կա-դաստրի պետական կոմիտեի կողմից ՀՀ բնապահպանու-թյան նախարարությանը տրամադրվելիք տեղեկատվության ձևաչափերում  կրկնվող տեղեկատ​վությունը ապահովում է տվյալների համադրելիությունը:
Ընդերքի պահպանության և օգտագործման ոլորտի աշխատանքների արդյունավետ իրականաց-ման համար անհրաժեշտ  է տեղեկատվական բազաների ստեղծում, թարմացում և անընդհատ համալրում, որով էլ ձևավորվել և պայմանա-վորված է նախագծով առաջարկված անհրաժեշտ տեղեկատվության պահանջը:

	3. 
	ՀՀ կառավարությանն առընթեր անշարժ գույքի կադաստրի պետական կոմիտե
11.10.2017թ. 
N ՄՍ/6308-17
	Նախագծի Աղյուսակ 1-ում և 2-ում <<Հանքային իրավունք>> բառերը փոխարինել <<Ընդերքօգտագործման իրավունք>> բառերով, իսկ <<Վարձակալված>> բառը փոխարինել <<Տրամադրված>> բառով:  


	Ընդունվել է:
	Նախագծի Աղյուսակ 1.-ում և 2.-ում կատարվել են համապատասխան փոփոխություններ: 

	4. 
	Երևանի քաղաքապետարան
16.10.2017թ.
N 01/7-631236հ
	Առաջարկում եմ նոր խմբագրությամբ շարադրվող ՀՀ կառավարության 30.09.2004թ. N1782-Ն որոշման 2-րդ կետում Երևանի քաղաքապետին բառերից առաջ լրացնել «առաջարկել» բառը:
	Ընդունվել է:

	Նախագծում  կատարվել է համապատասխան լրացումը:


	5. 
	ՀՀ արդարադատության նախարարություն

01.12.2017թ.
N 01/14/21635-17

	     Նախագծի 1-ին կետի 1-ին ենթակետում «(հայեցողությամբ)» բառն անհրաժեշտ է փոխարինել «(համաձայնությամբ)» բառով՝ նկատի ունենալով ՀՀ Նախագահի 2007 թվականի հուլիսի 18-ի թիվ ՆՀ-174-Ն հրամանագրի և ՀՀ Սահմանադրության 182-րդ հոդվածի 5-րդ մասի պահանջները, որոնց համաձայն տեղական ինքնակառավարման մարմինների լիազորությունները սահմանվում են օրենքով։
	Ընդունվել է:


	Նախագծի 1-ին կետի 1-ին ենթակետում «(հայեցողությամբ)» բառը փոխարինվել է «(համաձայնությամբ)» բառով:




� Աղյուսակ 1.





Ընդերքօգտա�գործ�ման իրավունք կրող սուբյեկտի անվանումը�
Համայնքը�
Հանքա-վայրի անվանումը�
Տրամադրված հողամասի մակերեսը /հա/�
Տրամադրված հողամասի շրջադարձային կոորդինատները՝ Arm WGS -84 համակարգով�
Հողի նպատակային նշանակու-թյունը�
Գործառ-նական նշանակու-թյունը


(հողատեսքը)�
Հողօգտա-գործման պայմանագրի կնքման և գործողության ժամկետը�
�
�
�
�
�
�
�
�
�
�
             





� Աղյուսակ 2.





Ընդերքօգտա-գործման իրավունք կրող սուբյեկտի անվանումը�
Համայնքը�
Վարձակալված հողամասի մակերեսը /հա/�
Տրամադրված հողամասի շրջադարձային կոորդինատները՝ Arm WGS-4 համակարգով�
Հողի նպատակային նշանակությունը�
�
�
�
�
�
�
�






